[bookmark: _GoBack]ԱՄՓՈՓԱԹԵՐԹ
«Օզոնային շերտի պահպանության մասին» օրենքում լրացումներ և փոփոխություն կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի
	1. Արդարադատության նախարարություն
	27.06.2022թ.
N /27.2/28007

	1. ՀՀ արդարադատության նախարարությունը վերահաստատում է իր 2022 թվականի ապրիլի 4-ի /27.2/14268-2022 գրությամբ ներկայացված՝ Օզոնային շերտի պահպանության մասին» օրենքում լրացումներ կատարելու մասին» օրենքի լրամշակված նախագծի (այսուհետ՝ Նախագիծ 1) 4-րդ հոդվածի հետ կապված դիրքորոշումը, մասնավորապես՝ 4-րդ հոդվածով նախատեսվում է սահմանել, որ այն տնտեսավարող սուբյեկտները, որոնց կողմից գործարկվող օդորակման, սառնամատակարարման և ջերմային պոմպերի համակարգերը կառավարության կողմից հաստատված կարգով համարվում են հոսակորուստների դիտանցման ենթակա օբյեկտներ, պարտավոր են ոլորտի պետական լիազոր մարմնի գրավոր կամ էլեկտրոնային պահանջով երեք աշխատանքային օրվա ընթացքում ներկայացնել նախորդ հաշվետու ժամանակաշրջանների համար օզոնային շերտը քայքայող նյութերի հոսակորուստների դիտանցման արդյունքների վերաբերյալ հաշվետվությունները: Հոսակորուստների հայտնաբերումից հետո դրանք պետք է վերացվեն հնարավորինս շուտ, բայց ոչ ուշ, քան 14 օրվա ընթացքում: Միևնույն ժամանակ Օզոնային շերտի պահպանության մասին» օրենքով (այսուհետ՝ Օրենք) տնտեսվարողների համար սահմանված չէ հաշվետու ժամանակահատվածի համար հաշվետվություններ ներկայացնելու պարտականություն:










Վերոգրյալից ստացվում է, որ տնտեսվարող սուբյեկտները հաշվետվություններ պետք է ներկայացնեն միայն լիազոր մարմնի պահանջով նախորդող հաշվետու ժամանակահատվածի համար՝ այսինքն ստացվում է, որ լիազոր մարմինը պահանջելու է հաշվետվություն, որը տնտեսվարողը պարտավոր չէ ունենալ՝ համաձայն «Օզոնային շերտի պահպանության մասին» օրենքի: Ուստի տնտեսվարողի վրա «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծով նախատեսված պատասխանատվությունը կապված օզոնային շերտը քայքայող նյութերի՝ սառնագենտների հոսակորուստների դիտանցման արդյունքների վերաբերյալ հաշվետվությունները պետական լիազոր մարմին չներկայացնելու համար պատասխանատվություն նախատեսելը խնդրահարույց է:
	Ընդունվել է:
Հարկ է նշել, որ Նախագծից դուրս է բերվել «հաշվետու ժամանակահատված» հասկացությունը, բացի այս պետք է նկատի ունենալ, որ 4-րդ (նոր 5-րդ) հոդվածի ենթատեքստը ենթադրում է ինչպես հոսակորուստի առկայություն, այնպես էլ՝ բացակայություն, այսինքն, պետական լիազոր մարմինը նպատակահարմար չի գտնում «Doing business»-ի տեսանկյունից լրացուցիչ մշտական (պերմանենտ) պարտականության սահմանումը տնտեսավարողների համար: Ավելին, հաշվի առնելով այն հանգամանքը, որ ներդրվող իրավական մեխանիզմները նոր են պետք է դրանց նախատեսումը չլինի շոկային բիզնեսի համար՝ պահպանելով այդուամենայնիվ դրանց կատարելագործման հնարավորությունն ապագայում, եթե դրա անհրաժեշտությունը ծագի իրավական մեխանիզմի գործարկման արդյունքում:

Խնդրահարույց չէ, քանի որ հաշվետվություն ներկայացնելու պարտավորությունը ծագում է պետական լիազոր մարմնի կողմից պահանջը ներկայացնելու պահից:

	2. Նախագիծ 1-ի 1-ին հոդվածի «օրենքի» բառից առաջ անհրաժեշտ է լրացնել «ՀՕ-218-Ն» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Ընդունվել է:
Կատարվել է համապատասխան փոփոխություն:

	3. Նախագիծ 1-ի 4-րդ հոդվածով լրացվող 8.1 հոդվածի 1-ին մասում հստակեցման կարիք ունի «սույն օրենքով տնտեսվարող սուբյեկտները» եզրույթը, քանի որ գործող օրենքում բացակայում է «տնտեսվարող սուբյեկտների» հասկացությունը: Միևնույն ժամանակ «օդորակման, սառնամատակարարման» բառերն անհրաժեշտ է փոխարինել «սառնարան, օդորակիչ» բառերով՝ ելնելով Նախագիծ 1-ի 1-ին հոդվածի կարգավորումներից:
	Ընդունվել է:
Նախագիծ 1-ի 4-րդ (նոր 5-րդ) հոդվածում կատարվել է համապատասխան փոփոխություն:

	4. Նախագիծ 1-ի 5-րդ հոդվածի 2-րդ մասում անհրաժեշտ է հստակեցնել, թե 2024 թվականի որ ամսից է արգելվելու օզոնային շերտ քայքայող նյութերի ներմուծումը Հայաստանի Հանրապետություն:

	Ընդունվել է:
Նախագիծ 1-ի 5-րդ (նոր 6-րդ) հոդվածում կատարվել է համապատասխան փոփոխություն:

	2. Արդարադատության նախարարություն
	06.04.2022թ.
N /27.2/14268

	1. Օզոնային շերտի պահպանության մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածի համաձայն՝ ՀՀ-ում արգելվելու է օզոնային շերտը քայքայող նյութերի ներմուծումը մեկանգամյա օգտագործման տարաներով, բացառությամբ լաբորատոր նպատակներով ներմուծման դեպքերի: Այս առումով անհրաժեշտ է համապատասխան պատասխանատվություն նախատեսել վերոնշյալ արգելքի խախտման համար: 
	Ընդունվել է:
Կատարվել է համապատասխան լրացում փաթեթում առկա «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծում: Մասնավորապես՝ Նախագիծը լրացվել է 87.6 հոդվածով:

	2. Նախագծի 4-րդ հոդվածով նախատեսվում է սահմանել, որ այն տնտեսավարող սուբյեկտները, որոնց կողմից գործարկվող օդորակման, սառնամատակարարման և ջերմային պոմպերի համակարգերը կառավարության կողմից հաստատված կարգով համարվում են հոսակորուստների դիտանցման ենթակա օբյեկտներ, պարտավոր են ոլորտի պետական լիազոր մարմնի գրավոր կամ էլեկտրոնային պահանջով երեք աշխատանքային օրվա ընթացքում ներկայացնել նախորդ հաշվետու ժամանակաշրջանների համար օզոնային շերտը քայքայող նյութերի հոսակորուստների դիտանցման արդյունքների վերաբերյալ հաշվետվությունները: Հոսակորուստների հայտնաբերումից հետո դրանք պետք է վերացվեն հնարավորինս շուտ, բայց ոչ ուշ, քան 14 օրվա ընթացքում:
Վերոգրյալից ստացվում է, որ տնտեսվարող սուբյեկտները հաշվետվություններ պետք է ներկայացնեն միայն լիազոր մարմնի պահանջով՝ այն էլ նախորդող հաշվետու ժամանակահատվածի համար՝ մինչդեռ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին»  օրենքի նախագծով պատասխանատվություն նախատեսված է օզոնային շերտը քայքայող նյութերի՝ սառնագենտների հոսակորուստների դիտանցման արդյունքների վերաբերյալ հաշվետվությունները պետական լիազոր մարմին չներկայացնելու համար, իսկ Օզոնային շերտի պահպանության մասին» օրենքով (այսուհետ՝ Օրենք) տնտեսվարողների համար սահմանված չէ հաշվետու ժամանակահատվածի համար հաշվետվություններ ներկայացնելու պարտականություն:
Միևնույն ժամանակ հարկ է նշել, որ Նախագծի 4-րդ հոդվածով նախատեսվող կարգավորումը բովանդակային առումով դուրս է Օրենքի 8-րդ հոդվածի կարգավորման առարկայից, ուստի առաջարկում ենք դրանում առկա կարգավորումները նախատեսել առանձին հոդվածով:
	Ընդունվել է մասնակի:
Հոսակուրստների մասով ներկայացվող հաշվետվությունը վերաբերում է լիազոր մարնի կողմից գրավոր կամ էլեկտրոնային եղանակով հայցմանը (պահանջին) և հենց նախորդ հաշվետու ժամանակահատվածին: ՎԻՎՕ-ում նախատեսված պատասխանատվությունը վերաբերում է հենց այդ իրավակարգավորումներին, և առանց լիազոր մարմնի պահանջի հաշվետվության պահանջ նախատեսված չէ և չի կարող լինել: Կայանքներում (սարքավորումներ) հոսակուրստներ կարող են լինել, բայց դրանք պարտադիր չէ, որ լինեն:
Նախագծի 4-րդ հոդվածով նախատեսված կարգավորումը դուրս է բերվել Օրենքի 8-րդ հոդվածի կարգավորումից: Նախագիծը լրացվել է 8.1 նոր հոդվածով:

	3. Նկատի ունենալով, որ հոսակորուստների դիտանցումը՝ շահագործվող օդորակման, սառնամատակարարման, ջերմային պոմպերի համակարգերում հոսակորուստների հայտնաբերման նպատակով ստուգման և համապատասխան գրանցամատյանում արձանագրման գործընթաց է, որի արդյունքում կարող են կիրառվել վարչական պատասխանատվության միջոցներ, գտնում ենք, որ հոսակորուստի դիտանցման իրականցմանը վերաբերող կարգավորումներն անհրաժեշտ է նախատեսել ոչ թե կառավարության որոշմամբ, այլ օրենքով:
	Չի ընդունվել:
Հոսակուրստների մասով պատասխանատվություն նախատեսված է միայն պետական լիազոր մարմնի պահանջով երեք աշխատանքային օրվա ընթացքում չներկայացնելու համար: Մնացած իրավակարգավորումները կրում են ընթացակարգային բնույթ (դիտանցման կարգ, գրանցամատյանի վարման կարգ և ձև), ուստի պետք է ներառվեն Կառավարության որոշման տիրույթ:

	4. Նախագծի 2-րդ հոդվածով նախատեսված կարգավորումներով պայմանավորված անհրաժեշտ է Նախագծի անցումային դրույթներում  նախատեսել Կառավարության կողմից ենթաօրենսդրական նորմատիվ իրավական ակտի ընդունման նախատեսվող ժամկետը՝ ելնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջներից:
	Ընդունվել է:
Նախագծում ավելացվել է համապատասխան դրույթ:

	5. Նախագծի 5-րդ հոդվածով նախատեսված կարգավորումներն անհրաժեշտ է հանել՝ փոխարենը դրանում առկա կարգավորումները նախատեսել Նախագծի անցումային դրույթներում՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 4-րդ մասի 1-ին կետի պահանջները:
	Ընդունվել է:
Հոդվածը ներառվել է անցումային դրույթներում:

	3. Էկոնոմիկայի նախարարություն
	17.01.2022թ.
N 01/208

	Նախագծի 4-րդ հոդվածի երկրորդ նախադասությամբ  սահմանվում է նաև հոսակորուստների պարտադիր վերացման համար պարտականություն, համաձայն որի տնտեսավարող սուբյեկտները դրանց հայտնաբերումից հետո վերջիններս պետք է վերացնեն հնարավորինս շուտ, բայց ոչ ուշ, քան 14 օրվա ընթացքում։ 
        Սակայն հոսակորուստները չվերացվելը կամ օրենքով սահմանված ժամկետից ուշ վերացնելը  տնտեսվարողների համար մնում է անհետևանք։ Հարկ է նշել, որ սառնագենտների հոսակորուստների դիտանցման արդյունքների վերաբերյալ  հաշվառումները ներկայացնելու համար «Օզոնային շերտի պահպանության մասին օրենքում լրացումներ կատարելու մասին» ՀՀ օրենքի նախագծի 4-րդ հոդվածով սահմանվել է շատ կարճ ժամանակ՝ երեք աշխատանքային օր։   
        Հաշվի առնելով վերոգրյալը՝ առաջարկում ենք Օզոնային շերտի պահպանության մասին օրենքում լրացումներ կատարելու մասին» ՀՀ օրենքի նախագծի 4-րդ հոդվածում երեք աշխատանքային օր  բառերը փոխարինել տաս աշխատանքային օր բառերով:        
        Միաժամանակ հաշվի առնելով այն հանգամանքը, որ «Օզոնային շերտի պահպանության մասին» օրենքում լրացումներ կատարելու մասին» օրենքի նախագծի ընդունումը լրացուցիչ պարտավորություններ է առաջացնում տնտեսավարողների համար, առաջարկում ենք այն քննարկել շահագրգիռ տնտեսավարող սուբյեկտների հետ։












	






Ընդունվել է մասնակի:
       Ավելացվել է պատասխանատվության ինստիտուտ:
       Երեք աշխատանքային օրը նախատեսված է արդեն իսկ պատրաստված արդյունքների ներկայացման համար, որը համարում ենք ողջամիտ ժամկետ:




Չի ընդունվել:
Նոր իրավակարգավորումների, այս թվում՝ պատասխանատվության ինստիտուտի նախատեսումը բխում է Հայաստանի ստանձնած միջազգային պարտավորություններից, այդ թվում՝ Մոնրեալի արձանագրության Կիգալիի փոփոխությունից, որը Հայաստանը վավերացրել է 2019 թվականին, ինչպես նաև Հայաստանի Հանրապետության և Եվրոպական միության և Ատոմային էներգիայի եվրոպական համայնքի ու դրանց անդամ պետությունների միջև 2017 թվականի նոյեմբերի 24-ին ստորագրված Համապարփակ և ընդլայնված գործընկերության համաձայնագրից (CEPA-ից), որն ուժի մեջ է մտել 2021 թվականի մարտի      1-ից և նախատեսում է ոլորտին վերաբերող եվրոպական 1005/2009 Կանոնակարգի տեղայնացում:

	8. Պետական եկամուտների կոմիտե

	12.01.2022թ.
N 01/3-4/1099

	«Օզոնային շերտի պահպանության մասին» Հայաստանի Հանրապետության օրենքում լրացումներ կատարելու մասին» օրենքի նախագծի 3-րդ հոդվածով նախատեսված լրացման համաձայն՝ Հայաստանի Հանրապետությունում, ի թիվս այլոց, արգելվում է նաև օզոնային շերտը քայքայող նյութերի ներմուծումը մեկանգամյա օգտագործման տարաներով, բացառությամբ լաբորատոր նպատակներով ներմուծման դեպքերի, իսկ նախագծի 5-րդ հոդվածով նախատեսված լրացման համաձայն՝ արգելվում է օզոնային շերտը քայքայող նյութերի ներմուծումը Հայաստանի Հանրապետություն 2024 թվականից, բացառությամբ ռեգեներացված (վերականգնված) նյութերի, որոնք կարող են ներմուծվել մինչև 2030 թվականը ներառյալ: Այդ կապակցությամբ հայտնում ենք, որ «Եվրասիական տնտեսական միության մասին» 29.05.2014թ. պայմանագրի 7-րդ հավելվածի 3-րդ կետի համաձայն՝ Եվրասիական տնտեսական միության (այսուհետ՝ Միություն) տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ, իսկ նույն հավելվածի 4-րդ կետի համաձայն՝ ոչ սակագնային կարգավորման միջոցների սահմանման, կիրառման, երկարաձգման և վերացման մասին որոշումներն ընդունվում են Եվրասիական տնտեսական հանձնաժողովի կողմից: Ոչ սակագնային կարգավորման միջոցների վերաբերյալ իրավակարգավորումները սահմանված են Եվրասիական տնտեսական հանձնաժողովի կոլեգիայի 02.04.2015թ. «Ոչ սակագնային կարգավորման միջոցների մասին» N30 և դրա հիման վրա մշակված ՀՀ կառավարության 25.12.2014թ. N 1524-Ն որոշումներով: Մասնավորապես, Եվրասիական տնտեսական հանձնաժողովի կոլեգիայի 02.04.2015թ. N30 որոշման 1-ին հավելվածի 1.1 խմբում ներառված են այն օզոնաքայքայիչ նյութերը և օզոնաքայքայիչ նյութեր պարունակող արտադրանքները, որոնց ներմուծումը Միության մաքսային տարածք և արտահանումը Միության մաքսային տարածքից արգելված են, իսկ նույն որոշման 2-րդ հավելվածի 2.1-րդ խմբում՝ այն օզոնաքայքայիչ նյութերը, որոնց նկատմամբ սահմանված է Միության մաքսային տարածք ներմուծելու և (կամ) Միության մաքսային տարածքից արտահանելու թույլատվական կարգ: Օզոնաքայքայիչ նյութերը և օզոնաքայքայիչ նյութեր պարունակող արտադրանքը Միության մաքսային տարածք ներմուծելու և Միության մաքսային տարածքից արտահանելու կարգը սահմանված է վերոնշյալ որոշման 20-րդ հավելվածով:
	Չի ընդունվել:
Հայաստանի Հանրապետության կողմից Հայաստանի Հանրապետության և Եվրոպական միության և Ատոմային էներգիայի եվրոպական համայնքի ու դրանց անդամ պետությունների միջև 2017 թվականի նոյեմբերի 24-ին ստորագրված Համապարփակ և ընդլայնված գործընկերության համաձայնագրով (CEPA-ով) ստանձնած պարտականությունները որևէ կերպ չեն հակասում նշված իրավակարգավորումներին:

	9. Ֆինանսների նախարարություն

	12.01.2022թ.
N 01/11-4/442

	Դիտողություններ և առաջարկություններ  չկան:
	

	«Վարչական        իրավախախտումների վերաբերյալ  Հանրապետության   օրենսգրքում լրացումներ օրենքի             նախագծի
	Հայաստանի
 կատարելու մասին»
վերաբերյալ

	1. Վարչապետի աշխատակազմի 
Տեսչական մարմինների համակարգման 
գրասենյակ
	16.06.2023թ.
02/12.6/18115

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով Օրենսգրքում լրացվող 87.5-րդ հոդվածի համաձայն՝ վարչական պատասխանատվություն է սահմանվում համապատասխան կարգով կարգավորվող նյութերի հոսակորուստների դիտանցման վերաբերյալ տեղեկատվությունն էլեկտրոնային եղանակով պետական լիազոր մարմին չներկայացնելու կամ ժամկետանց ներկայացնելու համար:
Նշվածի մասով հայտնում եմ, որ համապատասխան տեղեկատվության ժամկետանց ներկայացնելը  փաստացի հավասարազոր է նույն այդ տեղեկատվության չներկայացնելուն: Ավելին՝ առանձին տնտեսավարողը սահմանված ժամկետում համապատասխան տեղեկատվությունը չներկայացնելու դեպքում և այդ մասով վարչական պատասխանատվության ենթարկվելուց հետո՝ առաջարկվող կարգավորման պարագայում լրացուցիչ կխուսափի այն սահմանված ժամկետից ուշ ներկայացնել, որպեսզի կրկին չենթարկվի պատասխանատվության:
Ուստի, հետագայում Նախագծի 2-րդ հոդվածով լրացվող լիազորող նորմի վրա հաստատվող կարգում նախատեսելով, որ սահմանված ժամկետում տեղեկատվության չներկայացնելը հավասարազոր է այն չներկայացնելուն:
Հաշվի առնելով վերոգրյալը՝ առաջարկում եմ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով Օրենսգրքում լրացվող 87.5-րդ մասում հանել «կամ ժամկետանց ներկայացնելը» բառերը:
	Ընդունվել է:
Կատարվել է համապատասխան փոփոխություն:


	2. Վարչապետի աշխատակազմի 
Տեսչական մարմինների համակարգման գրասենյակ
	21.06.2023թ.
02/12.6/12199

	Առաջարկում եմ անդրադառնալ նաև Օրենքի նախագծով սահմանվող վարչական տույժերին, քանի որ դրանց չափերը չեն նպաստի տնտեսավարողների կողմից համապատասխան իրավախախտումների կատարման կանխարգելմանը:
	Ընդունվել է:
Կատարողի հետ աշխատանքային կարգով քննարկման արդյունքում՝ համաձայնություն ձեռք բերվեց նախագծով սահմանվող վարչական տույժերի դրույքաչափերը թողնել նույնությամբ և գործունեության ընթացքում անհրաժեշտության դեպքում վերանայել:

	3. Վարչապետի աշխատակազմի
Իրավաբանական վարչություն
	21.11.2022թ.
N 02/12.6/37691

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի.
1) 1-ին հոդվածով լրացվող նոր` 87.5-րդ հոդվածում կարգավորված չէ հոսակորուստների հայտնաբերումից հետո սահմանված ժամկետում դրանց չվերացնելու համար տուգանքի վճարումից հետո վերոնշյալ հոսակորուստների չվերացնելն ինչ պատասխանատվության է հանգեցնում:
	Ընդունվել է:
87.5-րդ (87.6-րդ) հոդվածը խմբագրվել է և «չափով:» բառից հետո լրացվել է հետևյալ բովանդակությամբ.
«Նույն խախտումը, որը կատարվել է կրկին անգամ վարչական տույժի միջոցներ կիրառելուց հետո` մեկ տարվա ընթացքում`

առաջացնում է տուգանքի նշանակում անհատ ձեռնակատերերի նկատմամբ ` սահմանված նվազագույն աշխատավարձի ութսունապատիկի չափով, իսկ պաշտոնատար անձանց նկատմամբ` սահմանված նվազագույն աշխատավարձի երկուհարյուրհիսնապատիկի չափով:»:

	2) 1-ին հոդվածով լրացվող նոր` 87.4-րդ և 87.5-րդ հոդվածների ուժի մեջ մտնելու ժամկետը չի համապատասխանում «Օզոնային շերտի պահպանության մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի համապատասխան կարգավորող նորմերի ուժի մեջ մտնելու ժամկետներին:
	Ընդունվել է:
Պարզաբանում:
 «Օզոնային շերտի պահպանության մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի ուժի մեջ մտնելուց հետո օրենքով նախատեսվում է ամբողջական իրավական կառուցակարգերի ապահովման համար նոր ենթաօրենսդրական ակտերի ընդունում 6-ամսյա ժամկետում, ինչից հետո պետությունը լիազորված կլինի կիրառելու պատասխանատվության իրավական մեխանիզմներ: Այդ է պատճառը, որ պատասխանատվություն նախատեսող «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի ուժի մեջ մտնելու ժամկետները նախատեսվում են ավելի ուշ:

	4. Բնապահպանության և ընդերքի տեսչական մարմին
	16.12.2022թ.
N  01/016/3/5623	

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծում նախատեսել նշված վարչական իրավախախտումների գործերով քննությունը շրջակա միջավայրի օրենսդրության կատարման նկատմամբ պետական վերահսկողություն իրականացնող մարմնին վերապահելու վերաբերյալ դրույթ՝ համապատասխան լրացում կատարելով Վարչական իրավախախտումների վերաբերյալ Հայաստանի Հանրապետության օրենսգրքի 242-րդ հոդվածում՝ ավելացնելով 87.4, 87.5 և 87.6 հոդվածները։
	Չի ընդունվել:
Հաշվի առնելով այն հանգամանքը, որ Օրենսգրքի 242-րդ հոդվածում նշված «87.1-91-րդ» բառերը  ենթադրում են, որ նախագծով լրացված հոդվածներն արդեն իսկ ընկած են տվյալ՝ 87.1-91 միջակայքում: 
Բացարձակ արգելքի մասին հոդվածը (հին 87.6) խմբագրման արդյունքում հանվել է, քանի որ վարչական պատասխանատվություն չի ենթադրում: 

	5. Արդարադատության նախարարություն
	27.06.2022թ.
N /27.2/28007

	          1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի լրամշակված նախագծի (այսուհետ՝ Նախագիծ 2) 1-ին հոդվածով լրացվող հոդվածների մասերի համարակալումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին
	Ընդունվել է:
Կատարվել է համապատասխան փոփոխություն:

	2. Նախագիծ 2-ի 1-ին հոդվածով լրացվող հոդվածներում պատասխանատվություն է նախատեսվում անհատ ձեռնարկատերերի և պաշտոնատար անձանց նկատմամբ, մինչդեռ՝ Նախագիծ 1-ում պարտավորությունը դրվում է տնտեսվարող սուբյեկտների վրա: Նշվածը հաշվի առնելով՝ անհրաժեշտ է Նախագիծ 1-ի և Նախագիծ 2-ի կարգավորումները համապատասխանեցնել միմյանց: 
	Ընդունվել է:
Նախագիծ 1-ի և Նախագիծ 2-ի կարգավորումները համապատասխանեցվել են միմյանց՝ Նախագիծ 1-ի 4-րդ (նոր 5-րդ) հոդվածով լրացվող 8.1 հոդվածում կատարելով համապատասխան փոփոխուններ:

	3. Նախագիծ 2-ի ուժի մեջ մտնելու ժամկետն անհրաժեշտ է վերանայել՝ կապված ««Օզոնային շերտի պահպանության մասին» օրենքում լրացումներ և փոփոխություն  կատարելու մասին» օրենքի լրամշակված նախագծի 4-րդ հոդվածի ուժի մեջ մտնելու ժամկետի հետ:

	Ընդունվել է:
Նախագիծ 1-ի և Նախագիծ 2-ի ուժի մեջ մտնելու ժամկետները համապատասխանեցվել են:

	6. Արդարադատության նախարարություն
	06.04.2022թ.
N /27.2/14268

	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին»  օրենքի նախագծի (այսուհետ՝ Նախագիծ 2) վերնագրի «լրացում» բառն անհրաժեշտ է փոխարինել «լրացումներ» բառով:
	Ընդունվել է:
Կատարվել է համապատասխան փոփոխություն:

	2. Նախագիծ 2-ի 1-ին հոդվածով լրացվող 87.2-րդ հոդվածի՝ համապատասխան հաշվետվություններ չներկայացնելու կամ ժամկետանց ներկայացնելու պարագայում վարչական պատասխանատվություն նախատեսելը խնդրահարույց է՝ նկատի ունենալով, որ Օրենքով կամ այլ իրավական ակտերով սահմանված չէ օզոնային շերտը քայքայող նյութերի հոսակորուստների դիտանցման արդյունքների վերաբերյալ հաշվետվության ձևը և կարգը:
	Ընդունվել է:
Ուժի մեջ մտնելու ժամկետը խմբագրվել է:

	3. Նախագիծ 2-ի ուժի մեջ մտնելու ժամկետն անհրաժեշտ է վերանայել՝ այն համապատասխանեցնելով ««Օզոնային շերտի պահպանության մասին» օրենքում լրացումներ կատարելու մասին» օրենքի նախագծի ուժի մեջ մտնելու ժամկետի հետ:
	Ընդունվել է:
Ուժի մեջ մտնելու ժամկետը խմբագրվել է:

	7. Էկոնոմիկայի նախարարություն
	17.01.2022թ.
N 01/208

	Նախագծով նախատեսվում է նոր վարչական զանցանք, որի համար պատասխանատվության միջոցը տուգանքն է՝ քաղաքացիների նկատմամբ` սահմանված նվազագույն աշխատավարձի երեքհարյուրապատիկի չափով։ Հարկ է նշել, որ հիմնավորված չէ պետական լիազոր մարմին ժամկետանց ներկայացնելու համար տուգանքի չափի հաշվառումները։ 
Միաժամանակ, պետք է ի նկատի ունենալ, որ Վարչական իրավախախտումների վերաբերյալ օրենսգրքի 87.1-ին հոդվածով օզոնային շերտը քայքայող նյութերի և հիդրոֆտորածխածինների առաքման թույլտվություն ստացած հայտատուների կողմից այդ նյութերի ներմուծման անհատական չափաքանակների օգտագործման մասին օրենքով նախատեսված հաշվետվությունը պետական լիազոր մարմին չներկայացնելը կամ ժամկետանց ներկայացնելն առաջացնում է տուգանքի նշանակում անհատ ձեռնարկատերերի նկատմամբ` սահմանված նվազագույն աշխատավարձի հիսնապատիկի չափով։ 
Ուստիև, տուգանքի չափը սահմանելիս անհրաժեշտ է ապահովել համաչափության սկզբունքը իրավախախտման և նախատեսվող պատժի, ինչպես նաև դրսևորել համակարգային մոտեցում վարչական պատիժների նկատմամբ։ 
Հարկ է նշել, որ վարչական զանցանքի սուբյեկտը ոչ թե քաղաքացին է, այլ տնտեսվարող սուբյեկտը՝ համաձայն «Օզոնային շերտի պահպանության մասին» օրենքում լրացումներ կատարելու մասին օրենքի նախագծի։
	Ընդունվել է:
«քաղաքացիների» բառը փոխարինվել է «անհատ ձեռնակատերերի» բառերով, «երեքհարյուրապատիկի» բառը՝ «հիսնապատիկի» և «վեցհարյուրապատիկի» բառը՝ «երկուհարյուրապատիկի» բառերով:

	          Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին ՀՀ օրենքի նախագծի 1-ին հոդվածով սահմանում է տուգանքի նշանակում միայն օզոնային շերտը քայքայող նյութերի՝ սառնագենտների հոսակորուստների դիտանցման արդյունքների վերաբերյալ հաշվետվությունները պետական լիազոր մարմին չներկայացնելու կամ ժամկետանց ներկայացնելու համար՝ առանց նախազգուշացման։ 
   Հաշվի առնելով վերոգրյալը՝ առաջարկում ենք  Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին ՀՀ օրենքի նախագծով՝ 
· օզոնային շերտը քայքայող նյութերի՝ սառնագենտների հոսակորուստների դիտանցման արդյունքների վերաբերյալ հաշվետվությունները պետական լիազոր մարմին չներկայացնելու համար նախ սահմանել վարչական տույժ՝ նախազգուշացում, որից հետ միայն տուգանքի նշանակում։  

















· Սահմանել վարչական տույժեր հոսակորուստների պարտադիր վերացման համար պարտականությունները չկատարելու համար։ 
	












Չի ընդունվել:
Նկատի ունենալով ոլորտում իրականացվող քաղաքականությունը, ինչպես նաև նույն ոլորտի վերաբերյալ գործող պատասխանատվության մեխանիզմները («Վարչական իրավախախտումների վերաբերյալ» Հայաստանի Հանրապետության օրենսգրքի 80.1, 87.1 հոդվածներ) նպատակահարմար չենք համարում «նախազգուշացում» ինստիտուտի նախատեսումը և կիրառում ենք այդ իրավակարգավորումների ընդհանուր սկզբունքներ (անալոգիա):

Ընդունվել է:
Նախագիծը լրացվել է 87.3 հոդվածով:

	8. Պետական եկամուտների կոմիտե

	12.01.2022թ.
N 01/3-4/1099

	Առաջարկություններ չկան:
	

	9. Ֆինանսների նախարարություն

	12.01.2022թ.
N 01/11-4/442

	Դիտողություններ և առաջարկություններ  չկան:
	



